
Na osnovu čl. 27., 49. i 50. Zakona o unutrašnjim poslovima Federacije Bosne i Hercegovine ("Službene novine Federacije BiH", broj: 49/05) i člana 7. Uredbe o Uredu za pritužbe javnosti ("Službene novine Federacije BiH", br.: 68/05, 62/07, 8/11 i 38/11), Federalno ministarstvo unutrašnjih poslova - Federalno ministarstvo unutarnjih poslova,

PONIŠTAVA JAVNI KONKURS

ZA IMENOVANJE PREDSJEDNIKA I ČLANOVA UREDA ZA PRITUŽBE JAVNOSTI U FEDERALNOM MINISTARSTVU UNUTRAŠNJIH POSLOVA - FEDERALNOM MINISTARSTVU UNUTARNJIH POSLOVA

broj: 01-07-07/1-34-2-231 od 29.09.2011. godine, objavljen dana 12.10.2011. godine u "Službenim novinama Federacije BiH", broj: 66/11 od 12.10.2011. godine i u dnevnim listovima "Dnevni avaz", "Oslobođenje" i "Dnevni list" dana 12.10.2011. godine  i istovremeno  raspisuje  
PONOVNI JAVNI KONKURS

ZA IMENOVANJE PREDSJEDNIKA I ČLANOVA UREDA ZA PRITUŽBE JAVNOSTI U FEDERALNOM MINISTARSTVU UNUTRAŠNJIH POSLOVA - FEDERALNOM MINISTARSTVU UNUTARNJIH POSLOVA

I - Predmet ponovnog javnog konkursa


Predmet ponovnog javnog konkursa je imenovanje predsjednika i članova Ureda za pritužbe javnosti u Federalnom ministarstvu unutrašnjih poslova - Federalnom ministarstvu unutarnjih poslova iz reda predstavnika javnosti i državnih službenika Federalnog ministarstva unutrašnjih poslova - Federalnog ministarstva unutarnjih poslova. 

II - Organizacijski status i sastav Ureda


Ured za pritužbe javnosti u Federalnom ministarstvu unutrašnjih poslova - Federalnom ministarstvu unutarnjih poslova čine predsjednik i dva člana, od kojih je jedan državni službenik Federalnog ministarstva unutrašnjih poslova - Federalnog ministarstva unutarnjih poslova i dva predstavnika javnosti.


Od dva predstavnika javnosti, najmanje jedna osoba treba da bude ženskog spola. 

     Bosna i Hercegovina, 71000 Sarajevo, M.Spahe 7, telefon (+387 33)-280-020, lokal 3100, fax (+387 33)- 590-218,  www.fmup.gov.ba

III - Učesnici konkursa


Pozivaju se ugledne osobe sa fakultetskim obrazovanjem da se kao predstavnici javnosti i državni službenici Federalnog ministarstva unutrašnjih poslova - Federalnog ministarstva unutarnjih poslova, ukoliko ispunjavaju kriterije sadržane u ovom Konkursu, kandidiraju za imenovanje na poziciju predsjednika i članova Ureda za pritužbe javnosti u Federalnom ministarstvu unutrašnjih poslova - Federalnom ministarstvu unutarnjih poslova.

IV - Kvalifikacioni kriteriji
       Prilikom odabira kandidata za navedene pozicije slijedit će se kvalifikacioni kriteriji iz člana 8. Uredbe o Uredu za pritužbe javnosti ("Službene novine Federacije BiH", br.: 68/05, 62/07, 8/11 i 38/11), i to kako slijedi: 

       1. Predsjednik Ureda za pritužbe javnosti - predstavnik javnosti - 1 (jedan)

           a) Opći kriteriji

              - da je državljanin Bosne i Hercegovine, 

              - da nije državni ili policijski službenik, 

              - da nije član bilo koje političke stranke, 

              - da nema kriminalni dosje ili da nije krivično osuđivan, uključujući i brisane presude. 

          b) Posebni kriteriji

       Predsjednik mora imati najmanje 10 (deset) godina radnog iskustva na pravnim poslovima, od čega najmanje 5 (pet) godina na rukovodnim radnim mjestima u organima uprave ili kao sudija ili tužilac.

       2. Član Ureda za pritužbe javnosti - predstavnik javnosti - 1 (jedan)

           a) Opći kriteriji

               - da je državljanin Bosne i Hercegovine, 

               - da nije državni ili policijski službenik, 

               - da nije član bilo koje političke stranke, 

               - da nema kriminalni dosje ili da nije krivično osuđivan, uključujući i brisane presude.  

          b) Posebni kriteriji

       Član Ureda koji je predstavnik javnosti treba biti pravne ili druge društvene struke sa najmanje 7 (sedam) godina radnog iskustva u svojim djelatnostima. 

  3. Član Ureda za pritužbe javnosti - predstavnik Ministarstva (državni službenik Federalnog ministarstva unutrašnjih poslova - Federalnog ministarstva unutarnjih poslova) - 1 (jedan)

            a) Opći kriteriji

             - da je državljanin Bosne i Hercegovine, 

             - da nije član bilo koje političke stranke,                                                                                                                                                                                                                                                                                

             - da je državni službenik uposlen u Federalnom ministarstvu unutrašnjih poslova -

               Federalnom ministarstvu unutarnjih poslova,  

             - da nema kriminalni dosje ili da nije krivično osuđivan, uključujući i brisane presude i

               da nije kažnjavan, uključujući i brisane disciplinske kazne. 

               b) Posebni kriteriji

       Član Ureda predstavnik Ministarstva treba biti pravne ili druge društvene struke sa najmanje 7 (sedam) godina radnog iskustva u svojim djelatnostima. 

V - Mandat članova Ureda

       Mandat predsjednika i članova Ureda traje dvije godine i može se obnoviti samo jedanput. 

VI - Nadležnost Ureda za pritužbe javnosti

U nadležnosti Ureda su sljedeći poslovi:

1. zaprimanje praćenje i prosljeđivanje svih žalbi dostavljenih Ministarstvu protiv uposlenika 
    Ministarstva;

2. praćenje realizacije istraga Jedinice za profesionalne standarde (u daljnjem tekstu: JPS);

3. izdavanje naredbi za ponovnu istragu ili dopunu istrage u slučaju kada Ured nije zadovoljan

    provedenom istragom JPS; 

4. nadgledanje izvještaja podnesenih od strane JPS -a u slučaju kada postoje osnovi sumnje da

    se radi o krivičnom djelu i slučaj treba proslijediti nadležnom tužilaštvu; 

5. nadgledanje postupka u kojem odgovorni rukovodilac obavještava podnosioca žalbe da je

    žalba neosnovana i da se protiv uposlenika neće pokretati istraga, jer je postupao u skladu sa

    zakonom i propisanim procedurama, kako bi se onemogućilo vršenje pritiska od strane

    rukovodnih službenika na podnosioca žalbe;

6. primanje izvještaja od sudova o uposlenicima Ministarstva protiv kojih se vodi krivični

    postupak ili istraga i njihovo prosljeđivanje odgovornom rukovodiocu; 

7. nadgledanje disciplinskih kazni izrečenih od strane nadležnih disciplinskih tijela i provođenja

    tih kazni, kako bi se osigurala pravičnost i dosljednost, kao i svrha kažnjavanja;                                                                                                                                              

8. nadgledanje da li JPS obavještava podnosioca žalbe o ishodu istrage u pismenoj formi, što

    je prije moguće, ako je žalba podnijeta protiv policijskog službenika i neposredno

    obavještavanje u drugim slučajevima; 

9. preduzimanje zakonskih radnji protiv podnosioca žalbe u slučaju neistinite i tendenciozne

    žalbe;

10.  iniciranje disciplinskih mjera protiv istražitelja ili rukovodioca JPS -a zbog namjerne

      zloupotrebe ili zapostavljanja istrage; 

11. nadzor nad ostvarivanjem neovisnosti u radu JPS-a;                                                                                                                                                         
12.  pokretanje postupka za utvrđivanje odgovornosti protiv bilo kojeg uposlenika Ministarstva

       koji bude odlagao, opstruirao ili prikrivao informacije vezano za bilo koji disciplinski prekršaj;                                                                                                                                                                                                                                                                
13.  pripremanje i podnošenje tromjesečnog i godišnjeg izvještaja Vladi Federacije BiH i Komisiji

       za odbranu i sigurnost Predstavničkog doma Parlamenta Federacije BiH i Komisiji za

       odbranu i sigurnost Doma naroda Parlamenta Federacije BiH o pitanju općeg funkcioniranja i

       rada Ureda, uključujući bilo koje pitanje koje zaslužuje pažnju zbog težine ili drugih posebnih

       okolnosti. 
  VII - Dokazi o ispunjavanju kvalifikacionih kriterija

       U svrhu dokaza o ispunjavanju općih i posebnih kriterija - kvalifikacionih kriterija za imenovanje na poziciju predsjednika i članova Ureda za pritužbe javnosti u Federalnom ministarstvu unutrašnjih poslova - Federalnom ministarstvu unutarnjih poslova, uz prijavu sa kraćom biografijom, kandidati su dužni priložiti sljedeća dokumenta (original ili ovjerene kopije): 

      -  uvjerenje o državljanstvu BiH (ne starije od šest mjeseci),
      -  uvjerenje nadležnog suda da se protiv kandidata ne vodi krivični postupak (ne starije od tri

         mjeseca),
      -  uvjerenje da kandidat nema kriminalni dosje ili da nije krivično osuđivan, uključujući i

         brisane presude (Federalno ministarstvo unutrašnjih poslova-Federalno ministarstvo

         unutarnjih poslova će za odabrane kandidate po službenoj dužnosti, od nadležnih

         organa pribaviti navedeni dokument, te zbog istog navedeni dokument nisu          

         obavezni pribaviti i dostaviti kandidati),
      -  diplomu o visokoj školskoj spremi (nostrificirana diploma, ukoliko fakultet nije završen u 

         BiH ili je diploma stečena u nekoj od država nastaloj raspadom SFRJ nakon 06.04.1992.

         godine),
      -  uvjerenje/potvrda o radnom iskustvu,
      -  ovjerenu izjavu da kandidat nije obuhvaćen odredbom člana IX.1. Ustava Bosne i 
         Hercegovine, 

      -  ovjerenu izjavu kojom kandidat potvrđuje da nije član bilo koje političke stranke,
      -  ovjerenu izjavu da kandidat nije državni ili policijski službenik (kandidat za predstavnika 
         javnosti),
      -  ovjerenu izjavu da kandidat nije disciplinski kažnjavan, uključujući i brisane disciplinske

         kazne (kandidat za predstavnika Ministarstva).
      Ovaj konkurs ostaje otvoren 15 (petnaest) dana od dana objavljivanja u "Službenim novinama Federacije BiH" i u najmanje tri dnevna lista koji se distribuiraju na teritoriji Federacije Bosne i Hercegovine, i to u sljedećim dnevnim listovima: "Dnevni avaz", "Oslobođenje" i "Dnevni list".                                                                                                                                                                

            Članovi Ureda imaju pravo na naknadu za rad u Uredu u skladu s Odlukom o načinu obrazovanja i utvrđivanju visine naknade za rad radnih tijela osnovanih od strane Vlade Federacije Bosne i Hercegovine i rukovoditelja federalnih organa državne službe ("Službene novine Federacije BiH", broj: 14/11). 

       Prijave sa kraćom biografijom i potrebnom dokumentacijom (u originalu ili u ovjerenoj kopiji) mogu se predati neposredno putem Pisarnice FMUP-a ili dostaviti preporučeno poštom, na adresu:                                                                                                                                                                                          
Federalno ministarstvo unutrašnjih poslova -

Federalno ministarstvo unutarnjih poslova

Ul. Mehmeda Spahe br. 7

71 000  S a r a j e v o                                                                                                                                              
sa naznakom na koverti:
"Ponovni javni konkurs za imenovanje predsjednika i članova Ureda za pritužbe javnosti u Federalnom ministarstvu unutrašnjih poslova - Federalnom ministarstvu unutarnjih poslova"
        Na poleđini koverte navesti ime i prezime podnosioca prijave i adresu stanovanja.

        Neblagovremene, neuredne i nepotpune prijave neće se uzeti u razmatranje.  

        Kandidatima koji ne budu izabrani dokumentacija se neće vraćati osim na lični zahtjev
kandidata. 
        Kandidati koji su prijave sa svim potrebnim dokumentima dostavili po poništenom Javnom konkursu za imenovanje predsjednika i članova Ureda za pritužbe javnosti u Federalnom ministarstvu unutrašnjih poslova - Federalnom ministarstvu unutarnjih poslova, broj: 01-07-07/1-34-2-231 od 29.09.2011. godine, objavljenom dana 12.10.2011. godine u "Službenim novinama Federacije BiH", broj: 66/11 od 12.10.2011. godine i u dnevnim listovima "Dnevni avaz", "Oslobođenje" i "Dnevni list" dana 12.10.2011. godine, a koji podnesu prijavu i po ovom  Konkursu, uz novu pismenu prijavu nisu dužni ponovo dostavljati dokumente tražene ovim  Konkursom i istu mogu dostaviti na gore navedenu adresu. 

        Sve informacije u vezi ovog Konkursa mogu se dobiti na telefon: 033/280-020.     

                                                                                                                                        M I N I S T A R

                                                                                                                                       Predrag Kurteš, s.r.                                                                                                                                                           
              SČ/SČ                                                                                                                         FMUP - KON

